
Strateški i akcioni plan za izgradnju integriteta i prevenciju 
korupcije u lokalnoj upravi Jablanica 2016 – 2019

Uvodni dio 

Program «ProLocal» se provodi u saradnji između lokalne uprave Jablanica i njemačke razvojne 
agencije GIZ u cilju lokalnog ekonomskog razvoja kroz jačanje konkurentnosti i  unapređenju 
poslovnog ambijenta. U okviru ovog programa realizovan je projekat «Prevencija korupcije i 
jačanje integriteta u lokalnoj upravi Jablanica» u cilju prevencije korupcije i jačanja integriteta 
u radu lokalne uprave, a koji je implementirao Proffs Consulting&Training. U cilju realizacije 
zacrtanih ciljeva i aktivnosti ovog projekta, a po Odluci Načelnika, formirano je pet radnih 
grupa po oblastima koje su učestovale i radile na ovom zadatku u periodu od decembar 2014. 
do septembar 2015.

Prvi dio projektnih aktivnosti je obuhvatao upoznavanje sa metodologijom rada i jačanjem 
svijesti rukovodilaca o pitanju prevencije korupcije i integriteta u javnoj službi. Tom prilikom je 
formulisana vizija za organizaciju lokalne uprave Jablanica: 

Lokalna uprava Jablanica je odgovorna, transparentna i nezavisna uprava koja 
svim građanima i građankama, privrednim subjektima i drugima nudi efikasne i 
kvalitetne usluge i jasne i blagovrement informacije. Ulažemo u stručnost naših 
zaposlenika i zaposlenica kroz cjeloživotno učenje i promovisanje kreativnosti 
i inovativnosti u radu. Proaktivno radimo na jačanju integriteta i etike u javnoj 
službi u cilju kreiranja dobrog ambijenta za poslovanje i životnog standarda svih 
žena, muškaraca i djece. 

Potom se pristupilo fazi dijagnosticiranja sistemskih osjetljivosti na korupciju i identifikaciji 
nedostataka u vezi sa integritetom. U ovom dijelu projektnih aktivnosti su uključene i firme 
iz lokalne poslovne zajednica, a kao rezultat je izrađen Pakt Integriteta, dokument putem 
kojeg lokalne firme izražavaju svoju posvećenost jačanju integritea i za prevenciju korupcije 
u poslovnom sektoru, i na taj način daju doprinos ovom značajnom pitanju u cilju jačanja 
poslovnog ambijenta i lokalnog ekonomskog prosperiteta.

Nakon prikupljenih podataka i analize istih, te identifikaciji uzroka, pristupljeno je izradi 
strateškog i akcionog plana. Definisano je šest strateških ciljeva, 26 mjera i 54 aktivnosti. 

Strateški ciljevi su: 

Strateški cilj 1: Povećati transparentnost u radu, o radu i u procesu planiranja i donošenja 
akta, te njihovom sprovođenju uz poštivanje principa participativnosti

Strateški cilj 2: Povećati stepen odgovornosti i profesionalizma rada organa i službi Općine

Strateški cilj 3: Jačati mehanizme koji ograničavaju i sprečavaju mogućnost zloupotrebe 
službenog položaja za ličnu korist

Strateški cilj 4: Jačati integritet i primjenu etičkih standarda u javnoj službi 

Strateški cilj 5: Stvaranje uslova i podsticanja poslovnog i građanskog sektora da se uključe 
u borbu protiv korupcije

Strateški cilj 6: Praćenje i evaluacija lokalnog akcionog plana.

Rukovodioci su učestovali u aktivnostima jačanja kapaciteta na temu: «Etika u javnoj službi» i 
«Integritet u liderstvu».  

